1-сарамандық жұмыс. Зерттеу тақырыбына сәйкес салыстыру әдістерін қолдануды үйренеміз

§ 2

Жұмыстың мақсаты - таңдап алған тақырып бойынша зерттеу жүргізу барысында салыстыру әдістерін қолдануды үйрену.

Қажетті құралдар: географиялық карталар мен атластар, анықтамалықтар, интернет-ресурстар.

Тапсырма 

Салыстыру әдісін қолдана отырып, екі географиялық нысанды белгілі бір көрсеткіштер бойынша салыстырыңыз.

Нысандар: Байкал көлі және Каспий теңізі.

Салыстыру үшін көрсеткіштер:

1. Су бетінің ауданы

2. Максималды тереңдік

3. Су көлемі

4. Теңіз деңгейінен биіктік

5. Географиялық орналасуы

Салыстыру кестесін толтырыңыз және қорытынды жасаңыз: су объектілерінің қайсысы ерекше және неге?

	Көрсеткіщ
	Байкал көлі
	       Каспий теңізі

	Су бетінің ауданы
	
	

	Максималды тереңдік
	
	

	Су көлемі
	
	

	Теңіз деңгейінен биіктік
	
	

	Географиялық орналасуы
	
	


 Қорытынды:

2-сарамандық жұмыс. Зерттеу тақырыбына сәйкес сандық әдістерді қолдануды үйренеміз
§ 2

Жұмыстың мақсаты — таңдап алған зерттеу тақырыбы бойынша жинақталған деректерді өңдеу үшін сандық әдістерді қолдануды үйрену.

Әдістемелік нұсқау

Сарамандық жұмыс 2 сағат көлеміне есептелген: 1-сабақта тапсырмалар мұғалімнің жетекшілігімен орындалады; 2-сабақта орындалған тапсырмалар нәтижесінде жұмыс жүргізіледі.

Сабақ сандық ақпаратты өңдеумен байланысты болғандықтан компьютерлік сыныпта өткізілуі ұсынылады.

Обылыстардың әлеуметтік экономикалық даму көрсеткіштерін ҚР Ұлттық экономика министрлігінің Статистика комитетінің мәліметтерінен алуға болады. Аудандық бойынша деректер облыстың Статистика департаменттерінің материалдарында келтірілген. Графиктерді, диаграммаларды құрастыру үшін Word және Excel бағдарламаларын, диаграммаларға қосымшасын пайдалану қажет. Нәтижелерді қорытындылау қысқаша хабарлама, таныстырылым түрінде рәсімделеді.

Тапсырма

1. Қазақстанның ЖІӨ мерзімдік қатарын құрыңыз (2015–2023).
2. Excel бағдарламасында сызықтық диаграмма немесе бағаналы диаграмма жасаңыз.
3. Қысқаша қорытынды жасаңыз: төмендеу/өсу және  себептерін анықтаңыз.

	Жылдары
	ЖІӨ, млрд USD

	2015
	184.39

	2016
	137.28

	2017
	166.81

	2018
	179.34

	2019
	181.67

	2020
	171.08

	2021
	197.11

	2022
	225.50

	2023
	262.64


Excel-де графикті қалай құруға болады 

Деректерді екі бағанға салыңыз (А-жылдар, B-ЖІӨ).

Диапазонды таңдаңыз → Вставка → Графики → Линейный.

"Қазақстанның ЖІӨ, 2015-2023 (млрд USD)" тақырыбын және осьтердің қолтаңбаларын қосыңыз.

Қорытынды:

3-сарамандық жұмыс. Зерттеу тақырыбына сәйкес аудандастыру әдістерін қолдануды үйренеміз.

§ 3

Жұмыстың мақсаты - зерттеу тақырыбына сәйкес географиялық аудандастыру әдістерін қолдануды үйрену.

Тапсырма

Статистикалық деректерді (ЖӨӨ бойынша — жалпы өңірлік өнім, пайдалы қазбаларды өндіру, ауыл шаруашылығы, өнеркәсіп) пайдалана отырып, Қазақстанның экономикалық аудандастыруын орындаңыз 
Қазақстанның өңірлерін экономикалық аудандарға бөліңіз (мысалы: шикізат, индустриялық-аграрлық, аграрлық-индустриялық, көліктік-логистикалық). 
Дәптерге (немесе Excel-де) кесте құрыңыз және аудандастыру нәтижелерін Қазақстанның контурлық картасына салыңыз.
	Облыстар
	Экономиканың ерекшеліктері

	Абай
	Түсті металлургия, энергетика

	Акмола
	Ауылшаруашылығы, туризм (Бурабай), уран

	Актөбе
	Химия, ферроқорытпа, мұнай

	Алматы
	Ауылшаруашылығы, агроөңдеу

	Атырау
	Мұнай және газ (Кашаган, Тенгиз)

	Жамбыл
	Фосфориттер, химия шаруашылығы

	Жетісу
	Аграрлық, гидроэнергетика

	Батыс Қазақстан
	Газ, машина жасау

	Караганды
	Қара металлургия, көмір өнеркәсібі

	Костанай
	Ауылшаруашылығы (бидай), кен орындар

	Қызылорда
	Мұнай, уран, күріш өсіру

	Маңғыстау
	Мұнай  және газ, Каспий теңізі

	Павлодар
	Электроэнергетика, металлургия

	Солтүстік  Қазақстан
	Дәнді дақылдар

	Түркістан
	Мақта өсіру, аграрлық сектор

	Ұлытау
	Көмір, мыс, металлургия

	Шығыс Қазақстан
	Түсті металлургия, ГЭС


Орындалу барысы

1. Аймақтармен және олардың негізгі экономикалық салаларымен кесте жасаңыз.
2. Оларды топтарға бөліңіз:
Шикізат (мұнай, газ, көмір, металл) → 

Индустриялық → 

Аграрлық → 
Аралас (аграрлық-индустриялық) → 
Мамандандырылған орталықтар → 
3. Қай аймақтар қай топқа жататынын сызыңыз (немесе контурлық картаға белгілеңіз).
 Талдау сұрақтары

1. Қазақстанның қай өңірлері индустриалды дамыған?
2. Ауыл шаруашылығы қай салаларда басым?
3. Неліктен ірі қалалар (Алматы, Астана, Шымкент) жекелеген экономикалық аудандарға бөлінеді?
4. Ел экономикасын жоспарлау үшін аудандастыруды қалай пайдалануға болады?

4-сарамандық жұмыс. Табиғатқа әсер ететін антропогендік факторлардың кері әсерін азайту жолдарын ұсыну (Қазақстандағы өндіруші өнеркәсіптің мысалында)

§ 9

Жұмыстың мақсаты — таңдап алынған өнеркәсіп саласы бойынша қоршаған ортаға әсерін талдау.

Тапсырмалар

Таңдап алынған өндіруші өнеркәсіп саласының (мұнай, газ, темір кені, түсті металл өндіру, химиялық шикізат түрлерін, құрылыс материалдарын және т.б. өндіру) Қазақстан экономикасындағы маңызын анықтау.

Өндіруші саланың кен орындарының орналасуы, өндіру жағдайын талдау.

Саланың қоршаған ортаға ықпалын үлгі-сызба түрінде көрсету.

Саланың қоршаған ортаға ықпалын жалпы бағалап, қоршаған ортаға әсерінің болашақтағы өзгерісіне болжау жасау.

Қорытынды. Табиғатқа әсер ететін антропогендік факторларды азайту жолдары бойынша өзіндік жоба ұсыну.

Мысалы: Қазақстандағы мұнай өнеркәсібінің қоршаған ортаға әсерін бағалау. 

1. Мұнай саласы - ел экономикасының негізі (экспорттың 40% - дан астамы).

 Ірі кен орындары: Теңіз, Қашаған, Қарашығанақ. Жұмыс орындармен және мемлекеттік бюджетке кірісті қамтамасыз етеді. 

2. Негізгі аймақтар: Атырау, Маңғыстау, Батыс Қазақстан облыстары, Каспий теңізі. 

Өндірудің заманауи әдістері дамып келеді, бірақ проблемалар бар: атмосфераға шығарындылар, топырақ пен судың ластануы. 

3. Кесте түріндегі модель

	Әсер ететін факторлар
	Сандық көрсеткіштер
	Салдары

	CO₂ және CH₄ шығарындылары
	Қазақстандағы жалпы шығарындылардың 20% дейін

	Парниктік эффект

	Судың ластануы


	Ағынды сулардың қалдығы
	Балықтардың өлімі, су сапасының нашарлауы

	Топырақтың ластануы
	Мұнайдың төгілуі (жылына бірнеше мың тонна)
	Құнарлылықтың жоғалуы

	Шу, шаң, қалдықтар
	Кен орындарында жоғары концентрация
	Халықтың денсаулығының нашарлауы


4.Егер жүктемені азайтпаса: Каспий маңы экожүйелерінің деградациясы, халық арасында аурулардың өсуі, климаттың өзгеруі орын алады. Жаңа технологияларды енгізгенде: қалдықтардың азаюы және табиғаттың біртіндеп қалпына келуі жүзеге асады.
5.Қорытындылар және факторларды азайту бойынша жоба

"Экологиялық мұнай" жобасы:

Газды ұстау және өңдеу технологияларын енгізу (алаумен жағуды азайту).

Кәсіпорындарда сумен жабдықтаудың тұйық жүйелерін пайдалану.

Өндірістен кейін жерлерді қалпына келтіру (рекультивация).

Ауа, су және топырақ жағдайына мониторинг жүргізу.

Баламалы энергетикаға (жел, күн) инвестициялар салу.

5-сарамандық жұмыс. Қазақстанның экологиялық мәселелері

§ 18

Жұмыстың мақсаты — кешенді географиялық, геоэкологиялық, статистикалық деректер негізінде Қазақстанның жекелеген аймақтарындағы экологиялық мәселелер туралы талдамалық хабарлама дайындау  (Арал теңізі мысалында).

Тапсырмалар

Таңдалған облыс бойынша тақырыпқа сәйкес деректерді жинақтау.

Деректерді өңдеу (кестелер немесе диаграммалар, үлгілер құрастыру), талдау.

Аумақтағы табиғи ортаның жағдайы туралы талдамалық қорытындылар жасау.

Табиғи орта өзгерістерінің алдын алудың жолдарын ұсыну, негіздеу.

Қосымша сілтеме

https://kk.wikipedia.org/wiki/%D0%90%D1%80%D0%B0%D0%BB_%D1%82%D0%B5%D2%A3%D1%96%D0%B7%D1%96
6-сарамандық жұмыс. Дүниежүзі елдерінің шаруашылық құрылымы бойынша жіктеуді үйренеміз

§ 23, 2 қосымша
Жұмыстың мақсаты — сандық және сапалық деректерді өңдеу негізінде дүниежүзі елдерінің шаруашылық құрылымы бойынша жіктеуді үйрену.

Ел типін анықтауда ЖІӨ құрылымындағы ауылшаруашылық, өнеркәсіп және қызмет көрсету үлестерінің арасалмағына талдау жасау қажет. Мысалы, Анголаның ЖІӨ құрылымында өнеркәсіптің үлесі басым (61,4%). Ауылшаруашылық саласы мен өнеркәсіп үлестерінің жиынтығы 71,6%-ды құрайды. Осының негізінде Анголаны аграрлы-шикізатты елдерге жатқызуға болады. Ал Чад нағыз аграрлық ел болып табылады.

Тапсырма

2-қосымшадағы сандық деректерді пайдаланып, аграрлық елдерді анықтап, олардың бірінің көрсеткіштері негізінде дөңгелек диаграмма құрастыру.

2-қосымшадағы сандық деректерді пайдаланып, ауылшаруашылығы мен өндіруші өнеркәсіп үлесі басым болатын елдерді анықтап, олардың бірінің көрсеткіштері негізінде дөңгелек диаграмма құрастыру.

2-қосымшадағы сандық деректерді пайдаланып, қызмет көрсету үлесі басым болатын елдерді анықтап, олардың бірінің көрсеткіштері негізінде дөңгелек диаграмма құрастыру.

Орындалған диаграммаларды салыстыру, талдау негізінде дүниежүзі елдерін шаруашылық құрылымы бойынша аграрлы, аграрлы-шикізатты, индустриялық және постиндустриялық елдерге бөлу жіктемесін ұсыну.

7-сарамандық жұмыс. Қазақстан Республикасы үшін тиімді шаруашылық құрылымын, шаруашылық салаларының арақатынасын, шаруашылығының аумақтық құрылымын, экономикалық дамудағы тиімді көрсеткіштерді анықтау.

§ 33
1-шығармашылық жоба

Қазақстан Республикасы үшін тиімді шаруашылық құрылымы
Мақсаты — Қазақстан Республикасының даму стратегияларын талдау нәтижесінде ел үшін тиімді шаруашылық құрылымын және шаруашылық салаларының арақатынасын анықтау.

Қажетті құралдар мен материалдар: «Қазақстан-2050» стратегиясы, оқулықтағы қосымшалар, географиялық атлас. 

1-кестеде талдамалық жұмысты орындау реті берілген.

1-кесте Қазақстан Республикасының даму стратегияларын талдау кезеңдері мен орындалатын жұмыстар реті

	Орындау кезеңдері
	Жұмыстар

	1. Қазақстанның қазіргі шаруашылық құрылымына талдау жасау
	Оқулықтағы 2-қосымшаны пайдаланып, Қазақстанның қазіргі шаруашылық құрылымындағы салалардың үлесін анықтау және жетекші дамыған елдермен салыстыру

	2. «Қазақстан-2050» стратегиясының «Жаңа бағыттың экономикалық саясаты – пайда алу, инвестициялар мен бәсекеге қабілеттіліктен қайтарым алу принципіне негізделген түгел қамтитын экономикалық прагматизм» бөлімі бойынша талдау жасау
	Қазақстан үшін дамыту қажет шаруашылық салаларын анықтап, оларды қандай сипатта дамыту қажеттігіне баға беру

	3. Деректерді өңдеу мен талдау нәтижесінде қорытындылар жасау
	Қазақстан Республикасы үшін тиімді шаруашылықтың құрылымы, шаруашылық салаларының арақатынасы туралы өзіндік ұсыныстарды негіздеу


Жұмыстың нәтижесі. Ел экономикасының салалық құрылымын салыстырмалы талдауды меңгереді. Қазақстан Республикасы үшін тиімді шаруашылық құрылымын, шаруашылық салаларының арақатынасын бағалауды үйренеді. «Қазақстан-2050» стратегиясының мысалы арқылы мемлекеттік бағдарламалық құжаттарды түсініп, талдауды меңгереді.

2-шығармашылық жоба

Қазақстан Республикасы шаруашылығының аумақтық құрылымы, экономикалық дамудағы тиімді көрсеткіштер
Қажетті құралдар мен материалдар: Қазақстан Республикасының индустриялық-инновациялық дамытудың 2015-2019 жылдарға арналған мемлекеттік бағдарламасы, оқулықтағы қосымшалар, географиялық атлас, кескін карта. 

2-кестеде талдамалық жұмысты орындау реті берілген.

2-кесте Модельдеу кезеңдері мен орындалатын жұмыстар реті
	Модельдеу кезеңдері
	Жұмыстар

	Қазақстанның қазіргі аумақтық құрылымына талдау жасау
	Атлас бойынша Қазақстанның шаруашылығының аумақтық құрылымына талдау жасап, ауылшаруашылығы, өнеркәсіпті аудандарды, қызмет көрсету шоғырланған орталықтарды анықтау. Қазақстандағы еркін экономикалық зоналарды анықтап, кескін картаға түсіру

	ҚР индустриялық-инновациялық дамытудың 2015-2019 жылдарға арналған мемлекеттік бағдарламасын талдау
	ҚР индустриялық-инновациялық дамытудың 2015-2019 жылдарға арналған мемлекеттік бағдарламасын талдау негізінде Қазақстанның дамуындағы тиімді көрсеткіштерді анықтау. «Цифрлық Қазақстан» мемлекеттік бағдарламасының «5.1. Экономика салаларын цифрландыру» бөлімшесіндегі материалдарды талдап, ел экономикасының даму бағыттарын анықтау

	Деректерді өңдеу мен талдау нәтижесінде қорытындылар жасау
	Қазақстан Республикасы үшін тиімді аумақтық құрылым, экономикалық дамудағы тиімді көрсеткіштер туралы өзіндік ұсыныстарды негіздеу


Жұмыстың нәтижесі. Ел экономикасының аумақтық құрылымын картографиялық әдістің көмегімен талдауды меңгереді. Қазақстан Республикасы үшін тиімді шаруашылықтың құрылымын, тиімді аумақтық құрылымды, экономикалық дамудағы тиімді көрсеткіштерді бағалауды үйренеді. ҚР индустриялық-инновациялық дамытудың 2015–2019 жылдарға арналған мемлекеттік бағдарламасы, «Цифрлық Қазақстан» мемлекеттік бағдарламасы бойынша құжаттарды түсініп, талдауды меңгереді.

8-сарамандық жұмыс. Аймақтың геосаяси кеңістігінің картасызбасын жасау (Шығармашылық жоба).

§ 34-40

Жұмыстың мақсаты — ақпараттық-коммуникациялық технологиялардың графикалық редакторларын қолданып, тақырыптық картасызбалар жасауды, картографиялық зерттеулер әдістерін қолдануды үйрену.

Құрал-жабдықтар: дүниежүзінің саяси картасы, оқулық, Paint бағдарламасы орнатылған компьютер.

Сарамандық жұмысты орындау үшін оқушылар топтарға бөлініп, әр топ белгілі бір аймақты (Азия, Еуропа, Солтүстік Америка, Латын Америкасы, Африка, Австралия және Мұхиттық аралдар) таңдап алады. Тапсырма шығармашылық бағытта болғандықтан мәтінмен жұмыс, деректерді талдау мен өңдеу, картасызбаны құрастыру, жобаны көпшілікке ұсыну жүзеге асырылады. Сарамандық жұмысты қағаз түріндегі кескін картаға түрлі түсті бояулар көмегімен де орындауға болады.

Тапсырмалар

Таңдап алынған аймақтың саяси картасымен танысып, ондағы тәуелсіз мемлекеттерді, олардың басқару формаларын, иеліктерді, жікшілдік пен саяси жағдай тұрақсыз аудандарды анықтау.

Кескін картаға бағдарламадағы көркемдеу элементтерін пайдаланып, мемлекеттердің басқару формаларын әртүрлі геометриялық пішіндер (ромб, алтыбұрыш және т.б.) көмегімен белгілеу.

Кескін картаға осы аймақтағы басты геосаяси орталық қызметін атқаратын мемлекеттердің аумағын ерекшелеп көрсету.

Кескін картаға иеліктерді, түрлі түсті нүктелер арқылы жікшілдікті (сары түс), саяси жағдай тұрақсыз аудандарды (қызыл түс), бейтарап саясат ұстанатын елдерді (жасыл түс) белгілеп көрсету.

Дайын картасызбаға жазбаша талдау жасау және электрондық нұсқамен сыныпты таныстыру.

Мысалы Еуропа аймағы

1. Еуропа: Тәуелсіз мемлекеттер (Германия, Франция, Италия, Польша, Испания және т.б. – барлығы 40-тан астам ел). 

Басқару формасы: Республикалар – Франция, Германия, Польша, Чехия және т. б. Монархиялар-Ұлыбритания, Испания, Нидерланды, Швеция, Норвегия, Дания, Бельгия және т. б. 

Басқа мемлекеттердің иеліктері: Гибралтар (Ұлыбритания), Фарер аралдары (Дания), Гренландия (Дания). 

Сепаратизм көріністері және тұрақсыз саяси жағдайы бар аудандар: Каталония (Испания), Солтүстік Ирландия (Ұлыбритания), Косово, Донбасс (Украина), Приднестровье (Молдова). 

2. Еуропаның контурлық картасының көшірмесін Paint графикалық редакторында сақтаңыз. Ол үшін картаны JPG / PNG форматында жүктеп алыңыз, оны Paint → "басқаша сақтау" тармағында ашыңыз. 

3. Графиканың әртүрлі элементтерін (ромб, трапеция және т. б.) пайдаланып, басқару формаларын белгілеңіз: 

Ромб-монархиялар. 

Трапеция-республикалар. 

4. Картадан Еуропаның геосаяси орталықтарын бөлектеңіз: Германия, Франция, Ұлыбритания, Италия, Польша. 

5. Paint - тегі түс дизайны: Басқа мемлекеттердің иеліктері – сары. Тұрақсыз ортасы бар аудандар – қызыл. Бейтараптық елдері (Швейцария, Австрия, Швеция, Финляндия, Ирландия) – жасыл. 

6. Картаны талдау: Еуропада басқару формаларының алуан түрлілігі сақталады (республика және монархия). Аймақтың тұрақтылығына әсер ететін сепаратизм мен қақтығыстар бар аумақтар бар. Жетекші геосаяси орталықтар (Германия, Франция, Ұлыбритания) саясат пен экономикада басты рөл атқарады. Бейтарап елдер тепе-теңдік пен тұрақтылықты сақтауға ықпал етеді.

9-сарамандық жұмыс. Салыстыру және сандық әдістерді пайдаланып, Қазақстан Республикасы мемлекеттік аумағының морфологиялық ерекшеліктеріне кешенді баға беру

(Шығармашылық жоба).

§ 44-45

Жұмыстың мақсаты — салыстыру және сандық әдістерді пайдаланып, Қазақстан Республикасы мемлекеттік аумағының морфологиялық ерекшеліктеріне кешенді баға беруді үйрену.

Тапсырмалар

Карталар мен қосымша дереккөздерді пайдаланып, Қазақстан аумағының басты морфологиялық ерекшеліктерін анықтаңдар.

Салыстыру әдісін пайдаланып, Қазақстан аумағының әлемдік деңгейде және көршілес елдермен ұқсастықтары мен айырмашылықтарын сипаттаңдар.

Сандық деректерді пайдаланып, талдау жасау негізінде Қазақстан мемлекет аумағының негізгі өлшемдерінің (ауданы, ұзындығы, ені) аумақтың игерілуіне, елдің дамуына, геосаяси жағдайына ықпал етуіне қатысты өз ойларыңды жинақтап, кешенді баға беріңдер.

Қосымша сілтеме 

https://kk.wikipedia.org/wiki/%D2%9A%D0%B0%D0%B7%D0%B0%D2%9B%D1%81%D1%82%D0%B0%D0%BD_%D0%B3%D0%B5%D0%BE%D0%B3%D1%80%D0%B0%D1%84%D0%B8%D1%8F%D1%81%D1%8B
10-сарамандық жұмыс. Қазақстан Республикасының шегараларын күшейту жөнінде ұсыныстар әзірлеу

§ 46-47

Жұмыстың мақсаты — оқулық мәтіні мен ресми ақпараттарды пайдалану негізінде Қазақстан Республикасының шегараларын нығайту жөнінде ұсыныстар негіздеуді үйрену.

Сарамандық жұмысты орындау үшін кескін карта, түрлі түсті қарындаштар қажет болады. Жұмыс барысында ұсыныстар әзірлеу үшін ресми құжаттар пайдаланылады. Жұмыстың нәтижелері: кескін картаға орындалған сызба, жазбаша түрдегі ұсыныстар.

Тапсырмалар

Кескін картамен жұмыс:

Қазақстанның мемлекеттік шегараларымен шектесетін мемлекеттердің атауларын жазып, белгілеп шығу;

мемлекеттік шегаралардың аса маңызды транзиттік магистральдар өтетін бөліктерін жасыл түсті жұлдызшамен белгілеу;

мемлекеттік шегаралардың биік таулы аудандар арқылы өтетін бөліктерін қызыл түсті жұлдызшалармен белгілеу.

Саяси, әлеуметтік-экономикалық жағдай тұрақсыз аудандардан көршілес мемлекеттер арқылы Қазақстанға қандай қауіп-қатерлер (діни экстремизм, рөтсіз көші-қон, есірткі тасымалы және т.б.) таралуы мүмкін екендігін талдаңдар.

Дайындалған сызба мен талдау негізінде ҚР мемлекеттік шегараларының айрықша қорғалуы тиіс үлескілерін анықтап, дәптерлеріңе жазыңдар.

Мемлекеттік шегараларды нығайту жөніндегі ресми құжаттармен танысу негізінде Қазақстан Республикасының шегараларын нығайту жөнінде өз ұсыныстарыңды негіздеңдер.

Жұмыс нәтижелері: тақырыпқа сәйкес салыстыру, картографиялық зерттеу әдістерін қолдану; Қазақстан Республикасының шегараларын күшейту жөнінде ұсыныстар әзірлеу.
11-сарамандық жұмыс. Кешенді географиялық және тарихи-географиялық аудандастырудың өз үлгісін ұсыну

§ 48-50
Жұмыстың мақсаты — сандық және сапалық деректерді өңдеу арқылы дүниежүзі мен оның аймақтарын географиялық және тарихи-географиялық аудандастырудың өзіндік үлгісін ұсынуды үйрену.

Тапсырмалар

Өздерің таңдап алған (шағын топ) тарихи-географиялық аймақтың бірі бойынша (Азия, Еуропа, Америка, Африка, Австралия мен Мұхиттық аралдар) тарихи (мәдени, тілдік тарихы), географиялық деректер жинақтау.

Таңдалған аймақтың кескін картасына тарихи дамуы мен мәдениеті бойынша ұқсайтын аумақтардың шегараларын қоңыр түстің әртүрлі реңктерімен бөліп көрсету.

Ірі табиғи аймақшалардың шегараларын кескін картаға жасыл түстің әртүрлі реңктерімен белгілеп көрсету.

Әлеуметтік-экономикалық даму көрсеткіштері бойынша (күшті дамыған, орташа дамыған, нашар дамыған аудандар) жіктелген аймақшаларды қызыл түстің әртүрлі реңктерімен белгілеп көрсету.

Аталған үш көрсеткіштері ұқсас аумақтардың шегараларын біріктіру – біртұтас аудандар; екі көрсеткіші ғана ортақ аумақтардың шегараларын біріктіру – аралас аудандар; көрсеткіштерінің жиынтығы бір-біріне сәйкес келмейтін аумақтарды сол қалпында қалдыру – дербес ерекшеліктері бар аудандар.

Жұмыс нәтижелерін ұсыну және қорғау.

Мысалы

 1. Азия-ежелгі өркениеттердің отаны (Месопотамия, Үндістан, Қытай). Тілдердің әртүрлілігі: Қытай-Тибет, Алтай, үнді-еуропалық, семит топтары. Ірі діндер Азияда пайда болды: буддизм, ислам, христиандық, индуизм. География: ең үлкен материк (44,58 миллион км2).Солтүстік-тундра және тайга, Оңтүстік-шөлдер мен саванналар, Шығыс-муссондық климаттық аймақтар 

2. Қоңыр түстің әртүрлі реңктері: 
Шығыс Азия (Қытай, Корея, Жапония) – біртұтас мәдени аймақ. 
Оңтүстік Азия (Үндістан, Пәкістан, Бангладеш, Непал) – Үнді өркениеті. 
Оңтүстік-Батыс Азия (Араб әлемі, Түркия, Иран) – исламдық диапазон. 
Орталық Азия (Қазақстан, Қырғызстан, Өзбекстан және т.б.) – түркі-мұсылман мәдени белдеуі. 

3. Табиғи субаймақтар (жасыл реңктер) 

• Солтүстік Азия – Тайга, орман-тундра. 

* Орталық Азия-Дала мен шөлдер. 

* Оңтүстік-Батыс Азия-таулар мен құрғақ аймақтар. 

• Оңтүстік Азия-Гималай, Үнді-Ганга жазығы, декан үстірті.

* Шығыс Азия-муссонды ормандар мен таулы аймақтар. 

* Оңтүстік-Шығыс Азия-экваторлық джунгли, архипелагтар. 

4. Экономикалық даму (қызыл реңктер) * Жоғары дамыған: Жапония, Оңтүстік Корея, Сингапур, Израиль, БАӘ. 

* Орта Дамыған: Қытай, Үндістан, Түркия, Сауд Арабиясы, Қазақстан. 

* Дамымаған: Ауғанстан, Непал, Йемен, Камбоджа, Лаос. 

5. Шекараларды салыстыру (тұтас аудандарды құру) 

* Егер Мәдениеттер мен табиғаттың шекаралары сәйкес келсе (мысалы, Шығыс Азия: Қытай, Корея, Жапония) → тұтас аудан. 

* Егер мәдениет пен экономика сәйкес келсе (Мысалы, Парсы шығанағы: жоғары дамыған араб елдері) → аралас аймақ. 

• Егер табиғи және мәдени шекаралар сәйкес келмесе (мысалы, Орталық Азия: жалпы мәдениет, бірақ әртүрлі табиғи аймақтар) → ерекше аймақ.

[image: image2.png]



12-сарамандық жұмыс. Экономикалық көрсеткіштер бойынша графикалық түрде дүниежүзі елдерінің рейтингін көрсету (талдау бойынша)

§ 52-53
Жұмыстың мақсаты — сандық деректерді өңдеу арқылы дүниежүзі елдерінің экономикалық көрсеткіштерін рейтингін графикалық түрде көрсетуді үйрену.
Негізгі жұмыс түрлері: сынып оқушылары шағын топшаларға (2-3 оқушыдан) бөлініп, әрқайсысына жеке экономикалық көрсеткіш беріледі. Жұмыс деректерді жинақтаудан және компьютерде Microsoft Excel немесе Microsoft Word бағдарламаларында диаграммалар орындаудан тұрады.

Тапсырмалар

Материалдардан өздерің таңдап алған экономикалық көрсеткішті тауып, ең алдыңғы орын алатын 10 елдің көрсеткіштерін реті бойынша дәптерге жазып алыңдар.

Компьютерде Microsoft Excel немесе Microsoft Word негізінде жаңа парақша ашып, оны сақтаңдар.

Менюден «Вставка» терезесін басып, диаграмманы, оның ішінен гистограмманы таңдаңдар.

Ашылған кестеге елдердің деректерін реті бойынша (үлкен шамадан бастап) орналастырыңдар.

Дайын гистограмманы әрі қарай өңдеу (түсін өзгерту, сандық деректерді орналастыру, жазбалар қосу және т.б.) арқылы ұсынуға дайындаңдар.

Графикалық модельге талдау жасап, ұсыну.

Диаграммаға арналған деректер. Мұнай өндіру бойынша елдердің тізімі, миллион тонна
	

	№
	Страны
	2023 г.

	1
	[image: image3.png]


 АҚШ
	827,1

 Ресей 
	541,7

 Сауд Аравия
	531,7

 Канада
	277,9

 Иран
	214,3

 Ирак
	213,0

 Қытай
	209,0

 Бразилия
	183,7

 БАӘ
	176,1

	10

 Кувейт
	139,8


13-сарамандық жұмыс. Microsoft Excel бағдарламасын қолданып, географиялық деректер базасын құрастыру

§ 54-55 

Жұмыстың мақсаты — Microsoft Excel бағдарламасын қолданып, «Дүниежүзі елдерінің әлеуметтік даму көрсеткіштері» тақырыбында кесте түрінде географиялық деректер базасын құрастыруды үйрену.

Негізгі жұмыс түрлері: компьютерде Microsoft Excel бағдарламасы негізінде кесте құрастыру, деректерді енгізу, деректерді түзету, деректерді жинақтау.

Деректер базасын құрастыру деректерді реттеуге, ақпаратты қолдануға, оңай жүйеге келтіруге көмектеседі. Деректер базасы электрондық кесте түрінде орындалады. Кестеде әрбір көрсеткіш жеке ұяшықта жазылуы тиіс. Кестеде бос жолақтар қалдырып кетуге болмайды. Microsoft Excel бағдарламасында кесте ұяшықтарындағы сандық деректерді өңдеу мүмкіндігі бар.

Тапсырмалар

Дүниежүзі елдерінің әлеуметтік даму көрсеткіштерін іріктеп ал. Көрсеткіштер санын, қанша елдер қамтылатынын анықтап, деректерді құрылымда.

Microsoft Excel бағдарламасында жаңа файл ашып, оны сақта.

Менюден «кесте құрастыру» операциясын таңда.

Көрсеткіштердің сипатына байланысты электрондық кестенің қанша жолақтан, бағанадан тұратынын, олардың өлшемдері қандай болатынын анықтап ал.

Бірінші бағанға — елдердің рет санын, екінші бағанға — елдер атауын, келесі бағанға көрсеткіштерді жаз.

Деректерді енгізіп болған соң сақтау қажет. Бұл деректер базасын кейін формулалар арқылы өңдеуге, өзгертуге, басқа файлдарға экспорттауға болады.

Дерек көздер

https://global-relocate.com/ru/rankings/level-of-social-progress
14-сарамандық жұмыс. Жиынтық көрсеткіштер бойынша есептелінетін дүниежүзі елдерінің индекстері мен рейтингтерін сипаттау

§ 56-58
Жұмыстың мақсаты — жиынтық көрсеткіштер бойынша есептелінетін дүниежүзі елдерінің индекстері мен рейтингтерін графикалық түрде көрсету.

Сарамандық жұмыс 2 сағатқа есептелген: 1-сабақта тапсырмалар сыныпта орындалады; 2-сабақта орындалған тапсырмалар нәтижесінде жұмыс жүргізіледі.

Тапсырмалар

Өздерің таңдап алған рейтингті немесе индекстің қандай көрсеткіштер негізінде есептелінетінін немесе бағаланатынын анықтаңдар.

Рейтинг немесе индексті бағалау субъектісі қандай ұйымдар екені, қай кезден бастап бағалау жүргізілетіні туралы деректер жинаңдар.

Рейтинг немесе индексті талдау негізінде гистограммалар түріндегі графикалық үлгілер (көшбасшы елдер, аутсайдер елдер және т.б.) құрастырыңдар.

Рейтинг немесе индексті қандай салаларда қолдануға болатыны туралы ақпарат дайындаңдар.

Жұмыс нәтижелерін электрондық таныстырылым түрінде рәсімдеп, ұсыныңдар.

6 Қосымшаны пайдаланыңыз

Сілтеме бойынша бейнежазбаны қараңыз

https://www.youtube.com/watch?v=pqrDSgkitSo
15-сарамандық жұмыс. Елдің рейтингте орналасқан орнына әсер ететін географиялық, әлеуметтік, экономикалық және саяси факторларды анықтау

§ 59
Жұмыстың мақсаты — таңдау бойынша алынған үш елдің мысалында елдің рейтингте орналасқан орнына әсер ететін географиялық, әлеуметтік, экономикалық және саяси факторларды анықтауды үйрену.

Тапсырмаларды орындау үшін 10-қосымша қолданылады.

1-тапсырма

1-топ. Ғаламдық бәсекеге қабілеттілік индексінің 2017-2018 жылдарға арналған рейтингінде 1-орында тұрған Швейцарияның әлемдік көшбасшы болуына қандай географиялық, әлеуметтік, экономикалық және саяси факторлар ықпал еткендігін талдаңдар. 

2-топ. Ғаламдық бәсекеге қабілеттілік индексінің 2017-2018 жылдарға арналған рейтингінде 69-орында тұрған Иранның осы орын алуына қандай географиялық, әлеуметтік, экономикалық және саяси факторлар ықпал еткендігін талдаңдар. 

3-топ. Ғаламдық бәсекеге қабілеттілік индексінің 2017-2018 жылдарға арналған рейтингінде 137-орында тұрған Йеменнің соңғы орын алуына қандай географиялық, әлеуметтік, экономикалық және саяси факторлар ықпал еткендігін талдаңдар.

2-тапсырма

Елдің қазіргі экономикалық дамуы мен болашағына қатысты қорытынды жасаңдар, жұмыс нәтижелерін ұсыныңдар.

Сілтеме арқылы қосымша бейнежазбаны қараңыз

https://www.youtube.com/watch?v=l7kHoWtA6qk
